
REPUBLIKA E KOSOVES/REPUBLIKA KOSOVA

GJYKATA KOMERCIALE

Numri i 1éndés: 2019:274202
Daté: 28.02.2024
Numri i dokumentit: 05388052

KF.nr.582/23
GIJYKATA KOMERCIALE E KOSOVES, Dhomat e Shkallés s¢ Paré, Departamenti Fiskal, me
gjyqtaren Vera Gashi Bala, né kontestin tregtar - administrativ té paditésit DPT “Ymeri Commerc”
me seli né Prishting, kundér té paditurés Dogana e Kosovés, duke vendosur né rigjykim dhe
rivendosje sipas aktvendimit K.DH.SH.I1.nr.259/22 té datés 12.07.2023 t& Dhomave té Shkallés sé
Dyté té késaj Gjykate, me bazé ligjore anulim vendimi, né seancén e shqyrtimit gjygésor kryesor-
publik, t€ mbajtur né prani té pronarit té paditésit Islam Ymeri dhe té pérfagésuesit té autorizuar té
palés sé paditur XH.K., me daté 20.02.2024, mori kété:

AKTGIJYKIM

I.  APROVOHET SI E BAZUAR kérkesépadia e paditésit DPT “Ymeri Comerce” me seli né
Prishtiné.

II.  ANULOHET aktvendimi nr.06.1.4/31 i datés 09.02.2010 i Doganés sé Kosovés né Prishting,
dhe Iénda kthehet né rishgyrtim dhe rivendosje tek e paditura.

I1l.  Secila palé i bart shpenzimet e veta procedurale.
Arsyetim

Paditési me padiné e paragitur né Gjykatén e Apelit, me daté 26.06.2013, ka iniciuar kontestin
administrativ kundér té paditurés Dogana e Kosovés, ndaj aktvendimit A.nr.79/2010 -DK té datés
03.04.2013, me té cilén i ka propozuar gjykatés aprovimin e padisé si té bazuar, té anulohet
aktvendimi i Bordit t& Pavarur pér Rishqyrtime si dhe ti kompensohen shpenzimet e procedurés
sipas vlerésimit té gjykatés.

Paditési si né padi dhe né seancén e shqyrtimit kryesor e konteston ligjshmériné e vendimit
té kundérshtuar pér shkak té shkeljeve esenciale té dispozitave té Procedurés Administrative,
vértetimit té gabuar dhe jo té ploté té gjendjes faktike dhe zbatimit té gabuar té sé drejtés materiale.
Duke shtuar se aktvendimi i kontestuar éshté i pabazuar, se nuk ka kryer kundérvajtje doganore nga
neni 275 pika (b) té Kodit Doganor dhe té akcizave, sepse sipas késaj dispozite kundérvajtje
administrative kryen personi né qofté se e sjellé apo tenton ta sjellé mallin né ményré té fshehur né
Kosové, pérkatésisht e nxjerré apo tenton ta nxjerré mallin, né ményré té fshehur jashté Kosovés,
ngase nuk e ka kaluar kufirin, nuk e ka sjellé mallin né Kosové, té njéjtin e ka ble né tregun me
shumicé né Prishtinég, e i cili fakt vérteton se nuk ka kryer kundérvajtje doganore e cila i vihet né
barré, kété fakt e vérteton edhe vlera e mallit té sekuestruar e cila kap shumén prej 86.94 euro, té
cilat jané pije freskuese. Duke propozuar é té aprovohet kérkesé padia si e bazuar dhe té anulohet
aktvendimi i kontestuar si jo i ligjshém. Po ashtu edhe né shqyrtim gjygésor ka deklaruar se né vitin
2008 pasi éshté larguar nga puna nga Fabrika e Bukés kishte hapur njé dygan té vogél pér té siguruar

jetesén pér familjen.

E paditura, né pérgjigje né padiné té datés 17.05.2015 ka deklaruar se nuk mund té jap
pérgjigje né padi pér shkak té pérfundimit té punés sé Bordit té Pavarur pér Rishgyrtime, pérkatésisht
bartjes s& kompetencave né Gjykatén Themelore -Departamenti pér Céshtje Administrative —
Divizioni Fiskal. Né seancén e shqyrtimit gjyqgésor té datés 30.01.2024 pérfagésuesi i autorizuar i té
paditurés i ka kundérshtuar pretendimet e paditésit té shprehura né ankesé-padi, me propozim gé
gjykata té refuzojé né térési si té pabazuar, sepse si¢ éshté theksuar né aktvendimin kontestues ndaj
paditésit éshté udhéhequr proceduré administrative kundérvajtése dhe éshté konstatuar se paditési
ka kryer kundérvajtje doganore nga neni 275 pika b i KDA-sé. Né aktvendimin e kundérvajtjes
doganore theksohet data e kontrollit, ményra e kryerjes dhe konstatimi se paditési me veprimet e tij
ka kryer kundérvajtje doganore. Gjykatés i ka propozuar Qé té refuzojé padiné dhe té 1€ né fuqi

vendimin kontestues.

Gjykata e Apelit e Kosovés me Aktgjykimin AA.nr.303/2014 té datés 14.03.2018 e ka aprovuar
padiné e paditésit ashtu gé ka anuluar Aktvendimin e Bordit té Pavarur pér Rishqgyrtime
A.nr.79/2010-DK i datés 03.04.2013, dhe 1éndén e ka kthyer né rigjykim dhe rivendosje né Gjykatén
Themelore né Prishtiné-Departamenti Pér Céshtje Administrative-Divizioni Fiskal, duke e udhézuar
gjykatén gé né rivendosje té vlerésoj ligjshmériné e organit té shkallés sé paré-Doganés sé Kosovés
me nr.06.1.4 nr.31 i datés 09.02.2010.

Gjykata Themelore né Prishtiné — Departamenti pér Céshtje Administrative — Divizioni Fiskal
me aktvendimin A.nr.768/18 té datés 21.09.2020 duke vepruar né ri proceduré sipas Aktgjykimit
AA.nr.303/2014 té datés 14.03.2018 té Gjykatés sé Apelit t&é Kosovés, ka ndérpreré procedurén
gjyqgésore né konfliktin administrativ A.nr.768/18, sipas padisé sé paditésit, kundér té paditurés

Dogana e Kosovés né Prishting, pér shkak té parashkrimit té kundérvajtjes administrative doganore.

Ndaj aktvendimit té lartcekur e paditura ka parashtruar ankesé né Gjykatén e Apelit, ndérsa pas
hyrjes né fuqi té Ligjit pér Gjykatén Komerciale t& Kosovés, 1énda éshté transferuar nga Gjykata e
Apelit pér né Gjykatén Komerciale t¢ Kosovés, Dhomave té Shkallés sé dyté, pér shqyrtim té

métejmé né bazé té kompetencés léndore, dhe ka marré numrin K.DH.SH.11.nr.259/22.

Gjykatat Komerciale e Kosovés, Dhomat e Shkallés sé dyté, me daté 12.07.2023 ka marr
aktvendim me té cilin ka aprovuar si té bazuar ankesén e té paditurés dhe l1éndén e ka kthyer né

rigjykim dhe rivendosje Gjykatés Komerciale, Dhomave té Shkallés sé paré.

Gjykata duke vepruar né ri proceduré sipas aktvendimit K.DH.SH.II. nr.259/22, né seancén e
datés 30.01.2024, ka shqyrtuar kété konflikt tregtar administrativ gjygésor né prani té palés paditése

dhe pérfagésuesit té autorizuar té palés sé paditur.

Me géllim té vértetimit té drejté dhe té ploté té gjendjes faktike, gjykata né procedurén e provave
té shgyrtimit kryesor-publik, ka administruar provat relevante dhe até: Aktgjykimin e Apelit nr .AA
303/2014, Aktvendimin e Bordit té Pavarur pér Rishgyrtime A.nr.79/2010-DK té datés 03.04.2013,
Kérkesné pér rishqyrtimin e aktvendimit té datés 12.01.2010, Aktvendimin nr. 06.1.4/31 té datés
09.02.2010, Aktvendimi nr. 08/589 té datés 21.12.2009, Ankesé drejtuar Bordit té datés 12.03.2010,
Procesverbalin mbi kundérvajtjen doganore nr. i referencés 68/2009, Vértetimi mbi konfiskimin e
mallrave i datés 01.12.2009 , Aneks 000787, Raport pune dt. 01.12.2009, Aktgjykim i Gjykatés sé
Apelit AA.nr.103/2013, Pérgjigje né padi e datés 17.12.2015, Vlerésim nga Dogana e Kosovés
03.3.4 nr.447, Deklaraté e paditésit me shkrim dore e datés 03.12.2009.

Nga provat e administruara né kété konflikt administrativ rezulton se e paditura Dogana e
Kosovés-Sektori pér Rishgyrtimin e vendimeve, me aktvendimin e kontestuar me nr.06.1.4 nr.31 i
datés 09.02.2010, e ka refuzuar ankesén e tatimpaguesit kétu paditésit pér rishqyrtimin e

aktvendimit me nr.08/589 té datés 21.12.2009, té léshuar nga Komisioni pér Kundérvajtje Doganore,

me té cilin vendim paditési éshté shpallur pérgjegjés pér kryerje té kundérvajtjes doganore nga neni
275 pika b) e Kodit Doganor dhe té Akcizave nr.03/L-109 dhe éshté ndéshkuar me gjobé
administrative né shumé prej 5,000.00€, si dhe i éshté konfiskuar malli né vleré prej 86,94 €, pér

shkak se pér té njéjtin mall paditési nuk ka poseduar mbulesé té dokumentacionit.

Nga aktvendimi i kontestuar gjykata véren se ai pérmban té meta té tilla, pér shkak té cilave nuk
mund té shqgyrtohet ligjshméria e tij. Té metat e tilla konsistojné né até se arsyetimi i vendimit
kontestues pérmban té dhéna té pamjaftueshme dhe jo té plota sa i pérket bazés ligjore dhe faktike,
mbi té cilén paditési éshté shpallur pérgjegjés pér kryerje té kundérvajtjes doganore nga neni 275
pika b) e Kodit Doganor dhe té Akcizave nr.03/L-109. Né kété drejtim gjykata thekson se paditési
né ankesén e ushtruar tek e paditura e ka ngritur pretendimin se aktvendimi me nr.08/859 i datés
21.12.2009, i nxjerr nga Komisioni pér Kundérvajtje Doganore, nuk pérmban asnjé fakt i cili do té
déshmonte se malli i konfiskuar éshté sjell né ményré té fshehur né Kosové, nuk éshté pércaktuar
koha e pérafért e sjelljes sé atij malli, nuk jané pércaktuar veprimet se gjoja malli éshté sjell né
ményré té fshehté, nga ana tjetér e paditura né vendimin e kontestuar né vend qé ti shqyrtoj kéto
pretendime né raport me dispozitat ligjore, né vendimin e kontestuar ka dhéné arsyetimin se gjaté
kontrollit né lokalin e paditési me daté 01.12.2009 ka konstatuar se subjekti ka sjell né ményré té
fshehur né Kosové mallin pije joalkoolike né vleré 86,94 €, duke mos i respektuar dispozitat e
aplikueshme né fuqi, pasi qé gjaté kontrollit nga zyrtarét doganor éshté verifikuar se pér kété sasi té
mallit nuk kishte mbulesé dokumentacioni dhe se i njéjti mall ishte dedikuar vetém pér tregun e
Serbisé, andaj Komisioni ka vlerésuar se subjekti mallin kontestues e ka sjell né ményré té fshehur

né Kosové, duke vepruar késisoj né kundérshtim me nenin 275 pika b) e KDAK-sg.

Gjykata vleréson se e paditura duke vepruar né kété ményré nuk ka vértetuar né pikat esenciale
faktet vendimtare me réndeési, sikurse edhe nga faktet e vértetuar ka nxjerr konkluzion jo té drejt né
piképamje té gjendjes faktike, si¢c edhe né proceduré administrative nuk jané respektuar rregullat e

procedurés, dhe pér pasoj edhe e drejta materiale nuk éshté aplikuar né ményré té drejté.

Né nenin 275 pika b) té KDAK-sé éshté sanksionuar si kundérvajtje administrative doganore né
rast se ” Personi juridik apo fizik: Né qofté se, e sjellé apo tenton ta sjellé mallin, né ményré té
fshehur né Kosové, pérkatésisht e nxjerré apo tenton ta nxjerré mallin, né ményré té fshehur jashté

Kosovés”.

Né kuptim té késaj dispozite ligjore gjykata vleréson se e paditura né rastin konkret me asnjé
prové nuk ka provuar se né veprimet e paditésit, pérkatésisht pas kontrollit t& ushtruar né lokalin e
tij me daté 01.12.2009, jané plotésuar elementet e kundérvajtjes doganore, nga neni 275 pika b) e
KDAK-sg, pasi éshté gjetur malli-pije joalkolike né vleré prej 86.94 € pér té cilin subjekti nuk
posedonte déshmi mbi prejardhjen e mallit, sepse sipas vlerésimit té gjykatés pér tu kryer
kundérvajtja doganore nga ky nen, e paditura do té duhej té provonte kohén se kur malli — pijet jané
sjellé apo éshté tentuar té sillet né ményré té fshehté né Kosové nga paditési, gjé té cilén ka déshtuar
ta béjé.

Gjykata nuk e konteston té drejtén e Doganés sé Kosovés pér té ushtruar kontroll lidhur me
zbatimin e legjislacionin doganor né fuqi sipas nenit 19 dhe 259 té KDAK-sg, mirépo gjykata
vleréson se e paditura né kété rast ka béré pérshkrimin pér elementet e kundérvajtjes doganore i cili
nuk lidhet fare me veprén kundérvajtjese nga neni 275 pika b) e KDAK-sé.

Nisur nga njé gjendje e tillé e ¢éshtjes, gjykata e ka té pamundur té vendos né ményré meritore
né kété konflikt administrativ, pér arsye se, ekzistojné té meta té cilat e pengojné vlerésimin e
ligjshmérisé sé vendimit té kontestuar dhe se arsyetimi i té paditurés se malli I[éndor i cili éshté gjetur
né lokalin e subjektit éshté mall i dedikuar vetém pér tregun e Serbisé dhe nga ky fakt subjekti éshté
dashur té dijé se malli té cilin e ka bleré éshté mall i kontrabanduar dhe se pretendimi i subjektit nuk
mund té pranohet pasi gé sipas nenit 277 té KDA-sé thuhet se Cdokush gé e pranon mallin pér té
cilin e ka ditur, apo nga rrethanat e rastit ka mund té dijé se me té éshté kryer kundérvajtje nga neni
275, 276 dhe 277 té kétij Kodi, do té gjobitet, sikur veté té kishte kryer kundérvajtjen, me té njéjtén
gjobé té pércaktuar pér kryesin e kundérvajtjes. Shtjellimi mé tej i ¢céshtjes tregon njé kontradikté
midis gjendjes faktike dhe interpretimit té aktvendimit gé ka shpallur paditésin pérgjegjés. Nuk éshté
e qarté nése pérgjegjésia mbéshtetet né nenin 275 apo 277 t¢ KDAK-sé. Gjithashtu, pérfundimi se
subjekti nuk ka arritur té vértetojé origjinén e mallit dhe se malli &shté sjellé fshehurazi né Kosovg,
duke shkelur nenin 275 pika b) t¢ KDAK-sg, nuk duket té mbéshtetet mjaftueshém nga provat e

disponueshme.

Mungesa e dokumentacionit mbi prejardhjen e mallit e konstatuar nga e paditura né vlerésimin e
gjykatés nuk do té thoté se plotésohen elementet dhe tiparet e kundérvajtjes doganore nga neni 275
pika b) e KDAK-sé dhe kjo gjé vérehet garté nga sanksionimi i kundérvajtjes doganore né kété nen,

por né kété rast eventualisht do t&¢ mund té plotésoheshin elementet tjera té kundérvajtjes doganore

nga neni 200 i KDAK-sé, cka e paditura duhet té keté parasysh me rastin e trajtimit té serishém té
Iéndés né ri proceduré e gjithashtu té keté parasysh edhe dispozitat ligjore nga neni 306 i KDAK-sé
dhe dispozitat e nenit 9 té Ligjit me nr.04/L-099 pér Ndryshimin dhe Plotésimin e Kodit Doganor
dhe té Akcizave nr.03/L-109, sipas té cilit ligj dénimi minimal me té holla pér kundérvajtje doganore

ka pésuar ndryshim, nga shuma prej 5,000.00€ né shumén prej 500.00€.

Prandaj, gjykata e obligon té paditurén gé né rishqyrtim dhe rivendosje, té shqyrtoj edhe njéheré
pretendimet ankimore té paditésit té parashtruara tek e paditura dhe pér té njéjtat té jep vlerésim té
bazuar né ligj dhe né faktet e konstatuara me rastin e realizimit té kontrollit tek paditési. Me rastin
e nxjerrjes sé vendimit té ri e paditura té vlerésoj drejt gjendjen faktike gé rezulton nga kontrolli i
realizuar tek paditési dhe té aplikoj drejt dispozitén ligjore me té cilén pércaktohet procedura

kundérvajtése, duke pasur parasysh edhe praktiken doganore né rastet e ngjashme.

Vérejtjet e cekura jané té obligueshme pér organin e paditur, konform nenit 65 té Ligjit pér
Konfliktet Administrative.

Vendimin qé secila palé ti barté shpenzimet e procedurés, gjykata e ka mbéshtetur né dispozitat
e nenit 64 té LKA-sé nr.03/L-202 pér Konfliktet Administrative.

Nga té cekurat mé lart, gjykata konform dispozitave ligjore té nenit 81.1 par.2 pika 2.2 té Ligjit
04/L-102 pér Ndryshimin dhe Plotésimin e Ligjit pér Administratén Tatimore dhe Procedurat
nr.03/L-222, dhe nenit 43 par.2 t&€ LKA-s€, ka vendosur si né dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Paré, Departamenti Fiskal
KF.nr.582/23, daté 28.02.2024

Gjyqtarja
Vera Gashi Bala
KESHILLE JURIDIKE: Kundér kétij aktgjykimi, éshté e lejuar ankesa né afat prej 15 ditésh nga
dita e marrjes sé kétij aktgjykimi, dnomave té shkallés sé dyté, pérmes dhomave té shkallés sé paré

té késaj Gjykate.

